
                                                     Орал қаласы, 2026 жыл



Тақырыбы: «Рәміздерім – мақтанышым!»
Білім беру саласы: Таным, Шығармашылық

Мақсаты:
Балаларды Қазақстан Республикасының мемлекеттік рәміздерімен таныстыру, Туға деген құрмет сезімін қалыптастыру. Мемлекеттік рәміздер туралы түсініктерін кеңейту, ұсақ қол моторикасын дамыту. Отанға деген сүйіспеншілікке, патриоттық сезімге тәрбиелеу.

Көрнекіліктер: Қазақстан Туының үлгісі, ту бөлшектері, желім, көлеңкесінен тап ойынына арналған суреттер, «Рәміздер ағашы» плакаты, түрлі түсті алақан іздері.

ҚР Әнұраны: «Менің Қазақстаным!»

Кіріспе әңгіме
Тәрбиеші:
 Балалар, бүгін ерекше күн. 4 маусым – Қазақстан Республикасының Мемлекеттік рәміздер күні.
 Біз қай елде тұрамыз?
Балалар: Қазақстанда.
Қазақстан біздің Отанымыз. Әр мемлекеттің өз рәміздері болады. Олар – Ту, Елтаңба және Әнұран.

(Туды көрсету)Бұл не?

Балалар: Ту.
Тудың түсі қандай
Балалар: Көк.
Дұрыс айтасыңдар. Біз мемлекеттік рәміздерді құрметтеуіміз керек.

1-тапсырма: «Туды құрастыр»
Тәрбиеші:
Балалар, қазір Қазақстан Туын құрастырамыз. Тудың бөлшектерін өз орындарына жабыстырайық.
(Балалар жұмыс жасайды.)
Тәрбиеші:
Жарайсыңдар! Туларымыз өте әдемі шықты.

2-тапсырма: «Көлеңкесінен тап»
Мақсаты: Зейінділікті, ойлау қабілетін дамыту.
Тәрбиеші:
Енді суреттердің қай көлеңкеге сәйкес келетінін тауып көрейік.
(Балалар тапсырманы орындайды.)
Тәрбиеші: Өте жақсы! Сендер өте байқампаз екенсіңдер.

3-тапсырма: «Рәміздер ағашы»
Мақсаты:
Мемлекеттік рәміздер туралы білімдерін бекіту, бірлік пен достыққа тәрбиелеу, шығармашылық қабілеттерін дамыту.
Тәрбиеші:
Балалар, қараңдаршы, біздің «Рәміздер ағашымыз» бос тұр екен. Оны гүлдендіріп, әдемілейік.
Әр алақан – біздің Отанымызға деген сүйіспеншілігіміздің белгісі. Қане, алақан іздерін ағаш бұтақтарына орналастырайық.
(Балалар алақан іздерін жапсырады.)

Тәрбиеші:
 Қандай керемет ағаш болды! Бұл біздің достығымыз бен бірлігіміздің белгісі.

Балалар бірге:
Рәміздерім – мақтанышым!

Қорытынды
Тәрбиеші: Бүгін қандай мерекемен таныстық?
Балалар: Рәміздер күні.
Қандай мемлекеттік рәмізді білдік?
Балалар: Ту, Елтаңба, Әнұран.
Тәрбиеші:
Жарайсыңдар, балалар! Қазақстанымыз аман, Туымыз биікте желбірей берсін!
Барлығы бірге:
 Қазақстан жасасын!
Мадақтау:
Бүгінгі іс-әрекетке белсенді қатысқандарың үшін рахмет! Жарайсыңдар

